Soga om Slaget på Evjemoen.

På Møre var det ein gong ein flokk krigarar som ikkje var heilt samde.

Dei kløyvde ikkje skallar, berre ord!

Usemja gjorde at flokken delte seg i to og dro kvar til sitt. Frå den dagen vart dei kalla Tingvollingar og Tynwaldarar,og høvdingane deira vart dei to 

stridsherrane Ivar den Balleharde og Ivar den Hardbalne. Trass i denne delinga var dei ikkje uvener for livet.
Tingvollingane hadde tilhald på Sagahøgda, medan Tynwaldarane tok herredøme over ei betonghole attmed sjøen.

I året 2009 gjekk det gjetord om at ein slu og snikande fiende var på veg inn i riket frå sør.

Tingvollingane ogTynwaldarane vart samde om at dei måte stå samla mot denne fienden som vart leia av den grusomme Kong Alkohol. Han ville dei ta av dage og gjera ende på!
Krigarane frå Møre sala opp tråvarane sine og dro avgarde mot sør.Nokre drog jamvel på vogner. Dei rei på skilde vegar slik at dei ikkje skulle verta slegne alle på ein gong.Dei samlast att på Evjemoen i den søre luten av riket.

Kong Alkohol og krigarane hans låg allereie i telt og groper klare til åtak.

Det samla seg krigarar frå heile riket,og dei brukte eit lite våpen dei kalla bongar for å lokka fram fienden.

Snart var slaget om Evjemoen i gang.
Ivar den Balleharde og Tingvollingane sloss rygg mot rygg med Ivar den Hardbalne og Tynwaldarane mot fienden i fleire dagar til ende.

Ivar den Hardbalne tok jamvel med seg to fryktlause krigarar frå Stykkjesflata og dro ut på  havet. Der skulle dei sikra at ikkje fleire av Kong Alkohol sine krigarar kunne koma sjøvegen inn i riket. Dei møtte nokre der ute og, men alle måtte bøte med livet. Ivar den Hardbalne og mennene kom slitne, men lukkelege attende.

Fleire av krigarane frå Møre måtte etterkvart i bakken,men til slutt sto dei alle staute att og med rake ryggar!

Valen var dekt av lemlesta undersåttar av Kong Alkohol. 
Kongen sanka saman dei krigarane han hadde att og dro seg attende i skam.Dei kunne høyra at han mulla i skjegget då han dro:”Jag skal nog återkomma en dag, ta mej faa’n”
Då sundagen rann med sol over valen,samla dei to krigsherrane  Ivar den Balleharde og Ivar den Hardbalne mennene sine og byrja på den lange ferda heim att til Møre.

Krigarane ville lækja såra sine,og til ei kvar tid vera budde på fleire slag mot denne grusomme 
fienden.

